Novel Coronavirus (COVID-19)

Kagawaran ng Pampublikong Kalusugan ng Los Angeles County
Gabay para sa mga Palengke ng Pagkain at Kumbinyenteng Tindahan

Mga Kamakailang Update:

10/1/20: Ang mga limitasyon sa kapasidad ay dapat na ilapat ng sa gayon ang maximum na
pag-okupa ng tindahan ay limitado sa hindi hihigit 50%, hangga’t ang 6 na talampakang pisikal
na pagdistansya sa pagitan ng mga kostumer at empleyado ay palaging napapanatili. Ang mga
tindahan ng groseri na may mga restawran ay inaatasan din na sumunod sa mga nakapaskil na
protokol ng Pampublikong Kalusugan (Public Health) para sa mga restawran.

Ang Pampublikong Kalusugan (Public Health) ay inilalabas ang gabay na ito para tulungan ang mga may-ari ng mga
pamilihan at kumbinyenteng tindahan na manatiling sumunod sa Utos ng Opisyal ng Kalusugan ng Los Angeles
County at Apendiks A, sa gayon ay pinabababa ang panganib ng pagkakalantad sa parehong mga kostumer at
empleyado. Ang Utos ay inaatasan ang mga palengke ng pagkain at kumbinyenteng tindahan na gawin ang mga
sumusunod na aksyon:

Panlipunang Pagdistansya / Pagbawas sa Panganib

e Kumpletuhin ang Protokol para sa Panlipunang Pagdistansya, Apendiks A, bigyan ng mga kopya ang mga
empleyado, at magpaskil ng isang kopya sa pasukan ng tindahan.

e Ang mga limitasyon sa kapasidad ay dapat na ilapat ng sa gayon ang maximum na pag-okupa ng
tindahan ay limitado sa hindi hihigit 50%, hangga’t ang 6 na talampakang pisikal na pagdistansya sa
pagitan ng mga kostumer at empleyado ay palaging napapanatili.

e Ipatupad ang panlipunang pagdistansya sa pamamagitan ng pag-aatas sa mga miyembro ng publiko na
maghiwalay ng hindi bababa sa anim (6) na talampakan mula sa ibang mga tao, hangga’t maaari. Ang mga
tao na naninirahan sa parehong tahanan ay maaaring tumayo o gumalaw ng magkakasama ngunit dapat ay
maihiwalay mula sa ibang mga tao ng hindi bababa sa anim (6) na talampakan.

e Limitahan ang pakikisalamuha sa pagitan ng mga kostumer at kahera sa pamamagitan ng paglalagay ng mga
pisikal na harang tulad ng mga partisyon o plexiglass na harang kung saan mahihirapang mapanatili ang
pisikal na pagdistansya na anim na talampakan.

e Bigyan ang lahat ng mga empleyado ng isang telang pantakip sa mukha (cloth face covering) at atasan na ito
ay suotin sa lahat ng oras kapag nakikisalamuha sa publiko o0 mga kasamahan sa trabaho. Ang mga
empleyado na sinabihan ng isang medikal na tagapagbigay (medical provider) na sila ay hindi saklaw sa
pagsusuot ng isang face covering dahil sa medikal na kondisyon, at may trabaho na kinabibilangan ng regular
na pakikisalamuha sa ibang mga tao ay dapat na magsuot ng isang alternatibo, tulad ng isang panangga sa
mukha (face shield) na may maluwag na tela (drape) sa ibabang dulo.

e Magpaskil ng palatandaan na ipinahihiwatig na sinumang tao na pumapasok sa tindahan na higit sa
dalawang taon ang edad ay inaatasan na magsuot ng isang cloth face covering kapag nasa tindahan, at
ipatupad ang pangagailangan na ito maliban kung ang mga kostumer ay may medikal na kondisyon na
pumipigil sa kanila na magsuot ng face covering.

e Magkaloob ng pampublikong akses sa mga pasilidad ng paghuhugas ng kamay na may sabon at tubig o hand
sanitizer na naglalaman ng hindi bababa sa 60 na porsyentong alkohol.

e Magkaloob ng walang kontak na mga sistema sa pagbabayad (contactless system payment) o na-sanitize na

panulat, stylus, o keypad pagkatapos ng bawat kostumer.

Mga Restawran sa Loob ng mga Palengke ng Pagkain
e Ang mga restawran sa loob ng mga tindahan ng groseri ay inaatasan na sumunod sa Protokol para sa mga
Restawran: Apendiks .

Mga Tindahan ng Groseri at mga Kumbinyenteng Tindahan

e Siguruhin na may paraan na i-sanitize ang kart sa pamimili (shopping cart) at mga hawakan ng basket —
alinman sa madaling pagkuha ng mga pamunas (wipes) ng mga kostumer o pangangasiwa ng mga
empleyado sa proseso at pagsa-sanitize sa pagitan ng paggamit ng kostumer.

e Subaybayan ang kapasidad ng kostumer para masiguro ang panlipunang pagdistansya. Lalong mahalaga ito
sa mga pila ng paghihintay tulad ng mga check-out counter at pila sa pagpasok sa tindahan. Sa mga lugar na
may mataas na bilang ng mga tao, gumamit ng mga kasangkapan sa pagbibigay espasyo para sa mga
counter at pila. Maglagay ng tape sa sahig para panatihilin ang sapat na espasyo sa pagitan ng mga
kostumer.

e [tigil ang pagpapahintulot sa paglilingkod sa sarili (self-service) ng kostumer sa mga hindi nakabalot na
pagkain (hal., salad bar, soup bar, bultuhang kaban [bulk bins] ng pagkain, mga dispenser ng frozen yogurt).

e Ipagbawal ang pagsa-sample ng produkto (product sampling).

e Ipagbawal ang paggamit ng mga paulit-ulit na magagamit na tasa (reusable cups) na dinadala ng mga
kostumer para sa mga inumin.

e Ang mga dispenser ng inumin na ginagamit para sa self-service ng mga inumin (soda, kape, atbp.) para sa
off-site na konsumo ay dapat na linisin at i-sanitize ng madalas. Isang palatandaan ang dapat na ipaskil na
hinihiling sa mga kostumer na huwag muling punan (refill) ang tasa pagkatapos na uminom rito.

e Panatilihin ang mga bagay na minsanang ginagamit (single-use) tulad ng mga tasa, takip, straw, kubyertos
at naka-pack na condiment sa likod ng counter at ibigay lamang ang mga ito kapag hiniling.

Mga Konsiderasyon sa Serbisyo sa Kostumer (Customer Service)

o Nirerekomenda ang pagtatalaga sa isang empleyado na magsisiguro na ang mga kinakailangan sa
panlipunang pagdistansya ay natutupad sa anumang mga pilang nabubuo sa loob o labas ng tindahan. Sa
mga lugar na maraming tao, gumamit ng mga kasangkapan sa pagbibigay espasyo tulad ng tape sa sahig
para mapanatiling sapat na may puwang na espasyo sa pagitan ng mga kostumer.

e Siguruhin na ang mga banyo ay buong (fully) stock ng sabon, minsanang-gamit na mga tuwalya/pantuyo ng
mga kamay, at hindi hinahawakang mga basurahan.

e Magkaloob ng panglinis ng kamay na may alkohol (alcohol-based hand sanitizer) na may hindi bababa sa
60% alkohol para gamitin ng mga kostumer kapag pumapasok sa tindahan at mga linya ng pag-checkout.

e Isaalang-alang ang mga serbisyo ng libreng paghahatid (free delivery services) para sa mga kostumer na
may mataas na panganib upang maiwasan ang kanilang pagpunta sa mga tindahan ng groseri.

e Nirerekomenda ang paglilimita sa mga pag-uusap sa pagitan ng mga empleyado ng pagkain at kostumer sa
mga counter ng pag-oorder at mga pila ng checkout.

¢ Ang mga kostumer na may dalang sarili nilang mga supot/bag na paulit-ulit na magagamit (reusable bags)
ay dapat na sabihan na isupot ang kanilang mga sariling groseri o nirerekomenda na ang isang empleyadong
nagsusupot ng mga groseri ay dapat na magpalit ng mga guwantes pagkatapos na asikasuhin ang mga

supot/bag ng kostumer.

Mga Empleyado sa Pasilidad ng Pagkain

e Suriin araw-araw ang mga empleyado para sa sakit (alinman sa pagsusuri sa sarili [self-check] o pagsusuri na
gagawin ng employer) at siguruhin na ang mga empleyado na may sakit ay manatili sa bahay.

e Ang mga empleyado na mukhang may sakit pagdating sa trabaho o nagkasakit sa araw ng trabaho ay dapat
pauwiin agad.

o Nirerekomenda ang pag-iiskedyul ng mga empleyado sa parehong shift at hindi paglilipat-lipat ng mga
empleyado sa pagitan ng mga shift upang mapababa ang pagkalat sakaling ang isang empleyado ay nasuri
na may COVID-19.

e [saalang-alang ang pansamantalang pagtatalaga ng mga empleyado na may mataas na panganib sa
malalang sakit dahil sa COVID-19 sa mga tungkulin na nililimitahan ang kanilang pagkakalantad sa publiko.
Ang tinutukoy na mataas na panganib ay ang mga nakakatandang adulto, mga nagdadalang-tao, at ang mga
taong may nakompromisong mga immune system o may nanatiling mga medikal na problema.

e Magpaskil ng mga palatandaan sa mga silid sa panandaliang pamamahinga (breakroom) ng mga empleyado
na pinaalalahanan ang mga manggagawa na panatilihin ang panlipunang pagdistansya.

e |saayos ang mga breakroom at mga lugar ng trabaho para mapatupad ang mga kinakailangan sa
panlipunang pagdistansya, hangga’t maaari.

e I|disimpekta ang mga breakroom o magkaloob sa mga empleyado ng mga pamunas na panglinis (sanitizer
wipes) para punasan ang mga kagamitan bago gamitin.

Mga Kinakailangan sa Pag-uulat ng Kumpirmadong COVID-19
Sa oras ng pag-uulat na ang isang empleyado ay nasuring positibo sa COVID-19 o ipinagpapalagay na positibo batay sa
mga sintomas na nauugnay sa COVID-19, ang operator ay inaatasan na gawin ang mga sumusunod na aksyon:
e Sundin ang gabay ng Public Health para sa Pagtugon sa COVID-19 sa Lugar ng Trabaho
e Linisin at i-sanitize ang pasilidad ayon sa gabay ng CDC sa https://www.cdc.gov/coronavirus/2019-
ncov/community/clean-disinfect/index.html

Sa kaganapan na ang may-ari, manager, o operator ay may nalaman na tatlo (3) o higit pang mga kaso ng COVID-19
sa loob ng lugar ng trabaho sa tagal na 14 na araw, ang employer ay inaatasan na iulat ang kumpol na ito sa Public
Health sa (888) 397-3993 o (213) 240-7821.

Ang Dibisyon sa Kalusugan ng Kapaligiran (Environmental Health Division) ng Public Health ay makikipagtrabaho sa
operator ng pagkain para bigyan ng gabay at maisugurado na makumpleto ang mga kinakailangang aksyon.

Mga Instruksyon sa Paghuhugas ng Kamay para sa Lahat ng mga Empleyado

e Siguruhin na ang mga empleyado ay naghuhugas ng mga kamay at braso gamit ang sabon at maligamgam
na tubig ng hindi bababa sa 20 segundo sa pagdating sa trabaho, pagkatapos gamitin ang banyo, bago at
pagkatapos kumain, madalas sa buong araw at gaya ng tinukoy sa California Retail Food Code (CRFC),
Section 113953.3. Iwasang hawakan ang iyong mga mata, ilong o bibig.

e Nirerekomenda ang pagtatalaga ng isang empleyado sa bawat shift para masiguro na ang mga lababo sa
paghuhugas ng kamay ay may mga stock na sabon at mga tuwalyang papel sa lahat ng oras.

e Nirerekomenda ang naaangkop na paggamit ng mga guwantes bilang karagdagang kasangkapan, ngunit

mahalagang tandaan na ang mga guwantes ay hindi pinapalitan ang pangangailangan sa paghuhugas ng
mga kamay at mga kasanayan sa mainam na kalinisan ng kamay.

Sumunod sa mga Pangunahing Kasanayang Pangkaligtasan sa Pagkain

e Panatilihing mainit ang mga mainit na pagkain (135 °F o mas mainit pa) at malamig ang mga malamig na
pagkain (41 °F o mas malamig pa).

e Lubusang lutuin ang mga pagkain gaya ng inaatas sa CRFC.

e Linisin at i-sanitize ang mga kubyertos at kagamitan sa kinakailangang kadalasan ayon sa CRFC.

e Sumunod sa mga kasanayan sa kalusugan at kalinisan ng empleyado—huwag magtatrabaho kapag may
sakit, at dalasan ang paghuhugas ng mga kamay at kapag kinakailangan gaya ng binanggit sa itaas.

e Siguruhin na ang lahat ng mga pagkain at sangkap ng pagkain ay nagmumula sa isang aprubadong
napagkukunan ng pagkain.

Pinahusay na mga Kasanayan sa Paglilinis

e Magtalaga ng mga empleyado para linisin at madalas disimpektahin ang lahat ng mga ibabaw na madalas
mahawakan (“high-touch” surfaces) tulad ng mga counter sa paghahain, mga ibabaw ng mesa, mga
hawakan ng ref, mga kaha ng pera, mga makinarya ng credit card, mga kagamitan sa banyo, mga banyo,
mga hawakan ng pinto, mga basurahan, at mga telepono.

e Gumamit ng isang produktong rehistrado sa Environmental Protection Agency (EPA) na naglilinis
(nagtatanggal ng mikrobyo) at nagdidisimpekta (pumapatay ng mikrobyo). Palaging sundin ang mga
instruksyon sa mga etiketa o label ng mga produktong panglinis at pandisimpekta.

Mga Epektibong Pandisimpekta (Para gamitin sa mga nahahawakang ibabaw ng mga hindi pagkain)

e Para gumawa ng isang bleach solusyon, ihalo ang 4 na kutsara ng bleach sa 1 kuwarts (4 na tasa) ng tubig.
Para sa mas malaking suplay, idagdag ang 1/3 na tasa ng bleach sa 1 galon (16 na tasa) ng tubig. Gamitin
ang solusyon sa loob ng 20 minuto.

e Angiba pang mga pandisimpekta na aprubado ng EPA ay maaaring gamitin kung sila ay epektibo laban sa
mga Coronavirus. Maaaring makipag-ugnayan ang mga konsyumer sa numerong “1-800” na nasa etiketa o
label ng produkto para sa pagka-epektibo nito laban sa “COVID-19”.

Wastong Paghahawak sa mga Pandisimpekta, Bagay-bagay, at Basura
e Gumamit ng mga kemikal sa isang lugar na may mainam na bentilasyon.
e |wasan ang paghahalo ng mga hindi tumutugmang kemikal (basahin ang etiketa o label).
e |wasan ang kontak ng kemikal sa pagkain habang naglilinis.
e Ligtas na pangasiwaan ang mga basura at itapon sa isang ligtas na lagayan ng basura.
e limbak ang mga kemikal sa isang aprubadong pamamaraan.

Para sa higit pang impormasyon sa pag-iwas sa isang nakahahawang sakit sa isang pasilidad ng pagkain na
kapaligaran, makipag-ugnayan sa Mga Serbisyo sa Pagkonsulta (Consultative Services) sa (888) 700-9995. Para sa
karagdagang impormasyon sa COVID-19, bisitahin ang http://publichealth.lacounty.gov.

